
〈叢。鴛鴦交頸舞。翡翠合歡籠。眉黛羞偏聚。唇朱暖更融。氣清蘭蕊馥。膚潤玉肌豐。無力傭移腕。多嬌愛歛躬。汗光珠點點。髮亂緑葱葱方喜千年會。〉

〈俄聞五夜窮。留連時有恨。繾綣意難終。慢臉含愁態。芳詞誓表裏。贈環明運合。留結表心同。啼粉流清鏡。殘爐逺暗蟲。華光猶苒苒。旭日漸曈曈。驚〉

〈乗還歸洛。吹簫亦上嵩。衣香猶染麝。枕膩尚殘矣羃羃臨塘草。飄飄思渚蓬。素琴鳴怨鶴。清漢望歸鴻。海闊誠難度。天高不易冲。行雲無處所。蕭史〉

〈在樓中。張之友聞之者。莫不聳異之。然而張亦志絶矣。稹特與張厚。因徵其詞。張曰。大凡天之所命尤物也。不妖其身。必妖於人。使崔氏子遇合富〉

〈貴。乘寵嬌隆。不爲雲爲兩。則爲蛟爲螭。吾不知其所變化矣昔殷之辛。周之幽。據百萬之國。其勢甚厚。然而一女子敗之。潰其衆。屠其身。至今爲天〉

〈下僇笑。余之德不足以勝妖孽。是用忍情。於時坐者皆爲深歎。後歲餘。崔已委身於人。張亦有所娶。適經其所。乃因其夫言於崔。求以外兄見。夫語〉

〈之而崔終不爲出。張怨念之誠動於顔色。崔知之。潜賦一章詞曰。自從銷瘦减容光。萬轉千迴懶下牀。不爲傍人羞不起。舃郎憔悴却羞郎。竟不之〉

〈見。後數日張生將行。又賦一章以謝絶之。棄置今何道。當時且自親還將舊来意。憐取眼前人。自是絶不復知矣時人多許張爲善補過者矣。余常。〉

〈於朋會之中。徃徃及此意者夫使知者不爲。爲之者惑貞元歲九月。執事李公垂宿於余靖安里第語及於是。公垂卓然稱異。遂爲鸎鸎歌以傳之。〉

〈崔氏小名鸎鸎。公垂以命篇。侯鯖録王性之作傳奇辨正云。嘗讀蘇翰林贈張子詩云。詩人老去鸎鸎在。注言。謂張生乃張籍也。僕按元微之所作〉

〈傳奇。鸎鸎事在貞元十六年春。又言明年生文戰不科。乃在十七年。而唐登科記張籍以正元十五年啇郢下登科。既先二年。决非張籍明矣。每觀〉

〈斯文。撫卷歎息。未知張生果爲何人。意其非微之一等人。不可當也。會清源莊季裕爲僕言。友人楊阜公嘗得㣲之作姨母鄭氏墓銘云。其既䘮夫〉

〈遭軍亂。微之爲保護其家備至。則所謂傳奇者。盡微之自叙。特假他姓以避就耳。僕退而考微之長慶集。不見所謂鄭氏誌。又豈子家所收未全。或〉

〈别有他本爾。然細味微之所序。及考于他書。則與季裕所說皆合。盖昔人事有悖於義者。多託之鬼神夢寐。或假之他人。或云見他書。後世猶可考〉

〈也。微之心不自抑。既出之翰墨。姑易其姓氏耳。不然爲人叙事。安能委曲詳盡如此。按樂天作微之墓誌。以大和五年薨。年五十三。即當以大歷十〉


〈四年己未生。至正元庚辰正二十二歲矣。傳奇言生年二十二。不知女色。又退之作徵之妻韋叢誌文作婿韋氏。時微之始以選爲校書郎。傳奇。謂〉

